

ՆՈՅԵՄԲԵՐՅԱՆ ՀԱՄԱՅՆՔԻ ԱՎԱԳԱՆՈՒ ՆԻՍՏ
1-ԻՆ ՆՍՏԱՇՐՋԱՆ
29.12.2021 ԹՎԱԿԱՆԻՆ  ԺԱՄԸ 11:00-ԻՆ
ՕՐԱԿԱՐԳ
1. Նոյեմբերյան համայնքի ավագանու 29.12.2021 թվականի առաջին նստաշրջանի նիստի օրակարգը հաստատելու մասին

2.  Նոյեմբերյան համայնքի ավագանու, Նոյեմբերյան համայնքի ղեկավարի և Նոյեմբերյան համայնքի կազմում ընդգրկված բնակավայրերի վարչական ղեկավարների նստավայրերը սահմանելու մասին

3. Նոյեմբերյան համայնքի  ղեկավարին կից խորհրդակցական մարմինների ձևավորման և գործունեության կարգը հաստատելու մասին

4. Նոյեմբերյան համայնքում հանրային բաց լսումների և (կամ) քննարկումների կազմակերպման և անցկացման կարգը հաստատելու մասին

5. Նոյեմբերյան համայնքում տեղական ինքնակառավարմանը բնակիչների մասնակցության կարգը հաստատելու մասին

6. Ավագանու խմբակցությունների ստեղծումն ի գիտություն ընդունելու մասին

7. Նոյեմբերյան համայնքի ավագանու կանոնակարգը հաստատելու մասին

8. Ընթացիկ հարցեր













2021 թվականի դեկտեմբերի 29-ին կայացավ Նոյեմբերյան համայնքի ավագանու առաջին նստաշրջանի նիստը: Նիստին ներկա էին համայնքի ավագանու 20 անդամ, բացակայում էր Քաջիկ Սենիկի Անանյանը: Նիստը վարեց Նոյեմբերյան համայնքի ղեկավար Արսեն Աղաբաբյանը: Նիստն արձանագրեց Նոյեմբերյանի համայնքապետարանի աշխատակազմի քարտուղար Արմինե Ամիրաղյանը:
Համայնքի ղեկավարը նիստի օրակարգը ներկայացրեց հաստատման: Օրակարգի քննարկման ընթացքում Նոյեմբերյան համայնքի ավագանու անդամ Կարեն Հովիկի Աբազյանը առաջարկեց «Նոյեմբերյան համայնքի ավագանու կանոնակարգը հաստատելու մասին» օրակարգի 2-րդ հարցը տեղափոխել վերջին հարց, քանի որ կանոնակարգում անհրաժեշտ էր ավելացնել ևս մեկ դրույթ՝ համայնքի ավագանու խմբակցությունների ստեղծման վերաբերյալ («Տեղական ինքնակառավարման մասին» օրենքի 66-րդ և 67-րդ հոդվածների համաձայն):
Առաջարկությունն ընդունվեց և օրակարգը հաստատվեց միաձայն:
Օրակարգի 2-րդ հարցը «Նոյեմբերյան համայնքի ավագանու, Նոյեմբերյան համայնքի ղեկավարի և Նոյեմբերյան համայնքի կազմում ընդգրկված բնակավայրերի վարչական ղեկավարների նստավայրերը սահմանելու մասին» հարցն էր: Քննարկելով հարցը և ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 4.4 կետով՝
Համայնքի ավագանին որոշում է

Սահմանել Նոյեմբերյան համայնքի ավագանու, Նոյեմբերյան համայնքի ղեկավարի և Նոյեմբերյան համայնքի կազմում ընդգրկված բնակավայրերի վարչական ղեկավարների նստավայրերը՝ համաձայն հավելվածի:

Քվեարկությամբ 19 կողմ,  1 ձեռնպահ:

Հաջորդ հարցը «Նոյեմբերյան համայնքի  ղեկավարին կից խորհրդակցական մարմինների ձևավորման և գործունեության կարգը հաստատելու մասին» հարցն էր: Համայնքի ավագանու անդամները նախապես ծանոթ էին կարգին և ղեկավարվելով «Տեղական ինքնակառավարման մասին»  օրենքի 18-րդ հոդվածի 1-ին մասի 34-րդ կետով և 84-րդ հոդվածի 1-ին մասով՝ 

                     Համայնքի ավագանին որոշում է.

	Հաստատել «Համայնքի ղեկավարին կից խորհրդակցական մարմինների ձևավորման և գործունեության կարգը»՝ համաձայն հավելվածի:

Քվեարկությամբ 19 կողմ,  1 ձեռնպահ:

Մյուս հարցը «Նոյեմբերյան համայնքում հանրային բաց լսումների և (կամ) քննարկումների կազմակերպման և անցկացման կարգը հաստատելու մասին» հարցն էր: Այս հարցը ևս նախապես ուսումնասիրվել էր ավագանու կողմից և ղեկավարվելով «Տեղական ինքնակառավարման մասին» օրենքի 18-րդ հոդվածի 1-ին մասի 39-րդ կետով՝ 
    Համայնքի ավագանին որոշում է.

Հաստատել «Համայնքում հանրային բաց լսումների և (կամ) քննարկումների կազմակերպման և անցկացման կարգը»՝ համաձայն հավելվածի: 

Քվեարկությամբ 19 կողմ,  1 ձեռնպահ:



«Նոյեմբերյան համայնքում տեղական ինքնակառավարմանը բնակիչների մասնակցության կարգը հաստատելու մասին» հարցը նույնպես քննարկվեց և ղեկավարվելով ՀՀ Սահմանադրության 183-րդ հոդվածի, «Տեղական ինքնակառավարման մասին» օրենքի  8-րդ հոդվածի 1-ին մասի 14-րդ կետի, 11-րդ հոդվածի, 18-րդ հոդվածի 1-ին մասի 38-րդ կետի, դրույթներով՝
        Համայնքի ավագանին որոշում է.

Հաստատել «Համայնքում տեղական ինքնակառավարմանը բնակիչների մասնակցության կարգը»՝ համաձայն հավելվածի: 

Քվեարկությամբ 19 կողմ,  1 ձեռնպահ:

«Ավագանու խմբակցությունների ստեղծումն ի գիտություն ընդունելու մասին» օրակարգի հարցը հաստատվեց համայնքի ավագանու կողմից՝ քվեարկությամբ 19 կողմ, իսկ համայնքի ավագանու 1 անդամ չի քվեարկել:
 Օրակարգի վերջին հարցը «Նոյեմբերյան համայնքի ավագանու կանոնակարգը հաստատելու մասին» քննարկվեց կանոնակարգում արդեն լրացում կատարելուց հետո և ղեկավարվելով «Տեղական ինքնակառավարման մասին» ՀՀ օրենքի 18-րդ հոդվածի 1-ին մասի 1) կետով՝
            Համայնքի ավագանին որոշում է.
Հաստատել Նոյեմբերյան համայնքի ավագանու կանոնակարգը՝ համաձայն հավելվածի: 
 
Քվեարկությամբ 19 կողմ,  1 ձեռնպահ:
ՆՈՅԵՄԲԵՐՅԱՆ ՀԱՄԱՅՆՔԻ ԱՎԱԳԱՆՈՒ ԱՆԴԱՄՆԵՐ

	ԱՂԱԲԱԲՅԱՆ ԱՐՍԵՆ
ԱՄԻՐԱՂՅԱՆ ՎԱՆՈՒՇ
ՓԱՐՍԱԴԱՆՅԱՆ ԱՆԱՀԻՏ
ԲՈՒԴԱՂՅԱՆ ՍԱՄՎԵԼ
ՂՈՒԼԻՋԱՆՅԱՆ ՍԵՐՅՈԺԱ
ՄԵԼԻՔՅԱՆ ԹԱՄԱՐԱ
ԱՂԱՄՅԱՆ ՄՀԵՐ
ՂԱՐԱԳՅՈԶՅԱՆ ԱՐՏԱԿ
ԳԱԲՐԻԵԼՅԱՆ ԱՐԱՐԱՏ
ԲԱՀԱԴՈՒՐՅԱՆ ՄԽԻԹԱՐ
ԳՐԻԳՈՐՅԱՆ ԱՇՈՏ
	ԱԲԱԶՅԱՆ ԿԱՐԵՆ
ՊԱՐԱՆՅԱՆ ԱՐԱՅԻԿ
ԲԵԳԼԱՐՅԱՆ ՀԱՅԿԱՆՈՒՇ
ՄԱՄՅԱՆ ԳԵՎՈՐԳ
ԱԲՈՎՅԱՆ ԱՐՄԵՆ
ՄՈՒՂԴՈՒՍՅԱՆ ԱՆԱՀԻՏ
ԽԵՉՈՒՄՅԱՆ ԱՐՏԱՇԵՍ
ԲԱՂԴԱՍԱՐՅԱՆ ՄՀԵՐ
ԲԵՐՈՅԱՆ ԱԻԴԱ

